
Кіріспе

Сақтандыру қызметтерін есепке алу әдістемесі (бұдан әрі - Әдістеме) 2008 жылғы Ұлттық шоттар жүйесі әдістемесіне сәйкес Қазақстан Республикасы Статистика агенттігінің 2011-2015 жылдарға арналған Стратегиялық жоспарының статистикалық әдіснамаға халықаралық стандарттарды енгізу бөлігін жүзеге асыру шеңберінде әзірленген.

Берілген құжаттың мақсаты сақтандыру қызметтерінің есептеулерін  жаңа экономикалық жағдаймен, әдіснамалық зерттеуледің соңғы жетістіктерімен және тұтынушылардың талаптарымен сәйкестендіру болып табылады. Осы Әдістеменің қолданылуы экономика салалары мен жеке секторларында қалыптасатын қосылған құнның, жалпы ішкі өнімнің (ЖІӨ) және оның құрамдастарының бағалауларының сенімділігін арттыруға жәрдемдеседі.

Әдіснамалық негіз ретінде келесі материалдар пайдаланылды: 
Еуростатпен, ХВҚ, ЭДЫҰ, БҰҰ, ДБ ұйымдарымен даярланған 1993 жылғы Ұлттық шоттар жүйесі;

 Еуростатпен, ХВҚ, ЭДЫҰ, БҰҰ, ДБ ұйымдарымен даярланған 2008 жылғы Ұлттық шоттар жүйесі;

ТМД Статкомитетімен дайындалған қаржылық ұйымдар секторы үшін ҰШЖ шоттарын құру үшін көрсеткіштерді есептеу әдістері мен ақпарат көздері.

1. Негізгі ережелер
1. Жалпы қаржы секторының шығарылымын қалыптастыруда негізгі құраушыларының бірі ретінде сақтандыру қызметін есепке алудың мақсаты сақтандыру нарығының объектілері қызметінің нәтижелері туралы дәйекті деректерді қалыптастыру болып табылады.  
2. Сақтандыру нарығының объектілері сақтандыру (қайта сақтандыру) ұйымдары, сақтандыру брокерлері, сақтандыру агенттері, сақтандырушылар және т.б. болып табылады.  
3. Әдістемеде келесі қысқартулар мен анықтамалар қолданылады:  
1) Жалпы ішкі өнім (ВВП) – елдің экономикалық қызметінің соңғы нәтижесін сипаттайтын ұлттық шоттар жүйесінің маңызды көрсеткіштерінің бірі;  
2) Жалпы қосылған құн (ЖҚҚ) – тауарлар мен қызметтер шығарылымы мен аралық тұтыну арасындағы айырмашылық ретінде салалар деңгейінде есептеледі. Бұл көрсеткіш өндіріс процесінде тұтынылған негізгі капиталдың құнын қосады.  
3)  Жалпы шығарылым (ЖШ) – экономикада есепті кезеңде өндірілген тауарлар мен қызметтердің қосынды сомасын білдіреді.  
4)  Аралық тұтыну (АТ) – есепті кезеңде өндіріс процесінде тасымалданатын немесе толық тұтынылатын тауарлар мен қызметтердің құны.  Негізгі капиталды тұтыну аралық тұтынудың құрамына кірмейді.   
5) Ұлттық шоттар жүйесі (ҰШЖ) – елдің экономикалық қызметінің нәтижелерін сипаттайтын шоттар мен кестелердің белгілі бір жиынтығы түрінде құрылған статистикалық көрсеткіштер жүйесін білдіреді. 
6) Сақтандыру – сақтандыру шартымен белгіленген сақтандыру жағдайы немесе басқа жағдай туындағанда сақтандыру ұйымдарымен өздерінің активтері есебінен жүргізілетін сақтандыруға төлем  арқылы  заңды және жеке тұлғаның заңды мүліктік мүдделерін қорғау жөніндегі қатынастар кешені;  
7) Сақтандыру брокері – сақтанушыны сақтандырушымен сақтандыру шарттарын жасасумен және орындаумен байланысты қатынастарда сақтанушының тапсырмасы бойынша атынан сөйлейтін немесе өз атынан сақтандыру немесе қайта сақтандыру шарттарын жасасумен байланысты қызмет көрсету бойынша делдалдық қызметті, сондай-ақ сақтандыру және қайта сақтандыру мәселелері бойынша консультациялық қызметті жүзеге асыратын заңды тұлға.  
2. Сақтандыру қызметтерінің шығарылымын 1993 жылғы ҰШЖ сәйкес есепке алу теориясы және ағымдағы тәжірибесі   
4. «Сақтандыру қызметі туралы» Қазақстан Республикасы Заңына сәйкес (бұдан әрі - Заң), сақтандыру сақтандыру шартымен белгіленген сақтандыру жағдайы немесе басқа жағдай туындағанда сақтандыру ұйымдарымен өздерінің активтері есебінен жүргізілетін сақтандыруға төлем  арқылы  заңды және жеке тұлғаның заңды мүліктік мүдделерін қорғау жөніндегі қатынастар кешенін білдіреді.  Бұл ретте, Заңмен сақтандыру ұйымын уәкілетті органның  тиісті лицензиясы негізінде сақтандыру шарттарын жасасу және орындау бойынша қызметтерді жүзеге асыратын  заңды тұлға ретінде түсіну белгіленген.  
5. Заңның 10-бабына сәйкес Қазақстан Республикасының сақтандыру нарығының қатысушылары  сақтандыру (қайта сақтандыру) ұйымы, сақтандыру брокері, сақтандыру агенті, сақтандырушы, сақтандырылған, пайда табушы, актуарий, тәуелсіз актуарий, тәуелсіз бағалаушы, андеррайтер,  аджастер, сюрвейер, сақтандыру  омбудсман, сақтандыру (қайта сақтандыру) ұйымдары мен сақтандыру брокерлерінің бірлестігі, актуарилер мен сақтандырумен байланысты кәсіпкерлік қызметті жүзеге асыратын басқа да жеке және заңды тұлғалардың бірлестіктері болып табылады.  
6. 1993 жылғы Ұлттық шоттар жүйесінің әдіснамасына сәйкес (бұдан әрі – 1993 жылғы ҰШЖ ) сақтандыру  ұйымдары қызметтерінің шығарылымы келесі тәсілмен анықталады:  
Шығарылым 

	=
	Нақты алынған сақтандыру сыйақыларының жалпы сомасы (алдын-ала төленген сыйақыларды қоспағанда), сондай-ақ қосымша сыйақылардың жалпы сомасы (сонымен қатар алдын-ала төленген сыйақыларды, өтеу туралы күтілетін және күтілмейтін жабулар үшін резервтерді қамтитын сақтандыру техникалық резервтерді инвестициялаудан алынған табыстарға тең)  

	–
	Төлеу мерзімінің келуімен өтеудің жалпы сомасы  (өтеу туралы әлі реттелмеген талаптарды қосқанда)

	+
	Актуарлық резервтер мен коммерциялық сақтандыруға резервтердегі өзгерістер  

	–
	Сақтандыру резервтерінің өсімі, яғни 


ЖШсу = СС – СӨ + Q – N


                (1)
мұндағы 
	ЖШСсқ
	–
	Сақтандыру қызметтерінің жалпы шығарылымы;

	СС
	–
	Барлық сақтандыру сыйақылары;

	СӨ
	–
	Барлық сақтандыру өтеулері;

	Q
	–
	Сақтандыру компанияларымен бағалы қағаздарға сақтандырудың техникалық қорларын инвестициялаудан алынған пайыздар немесе басқа да ликвидті қаржы құралдыры;

	N
	–
	Сақтандыру резервтерінің өсімі.


2010 жылға сақтандыру қызметі шығарылымының 1993 жылғы ҰШЖ сәйкес практикалық есебі осы Әдістеменің 1-қосымшасында келтірілген.  
7. Сақтандыру қызметінің нарықтық емес шығарылымы пайдаланушылық (ағымдағы) шығындары ретінде анықталады.  Бұл сома аралық тұтыну үшін тауарлар мен қызметтерді сатып алуға шығындардан, еңбек ақы төлеу, өндіріске, негізгі капиталды (негізгі қорды) сатып алуға өзге салықтардан жинақталады.  
8. Шығарылым есебі үшін ақпарат көзі Қазақстан Республикасы Ұлттық Банкінің Қаржы нарығы мен қаржылық ұйымдарды бақылау және қадағалау жөніндегі комитеттің (ҚР ҰБ БҚК) «Қазақстан Республикасының сақтандыру ұйымдары бойынша табыстар мен шығындар туралы есеп» 2-нысаны болып табылады.  
3. Сақтандыру қызметтерінің шығарылымын 2008 жылғы ҰШЖ сәйкес есепке алуды жетілдіру   
9. Апаттар нәтижесінде шығындар жағдайында 1993 жылғы ҰШЖ қабылданған әдіс негізінде бағаланған сақтандыру қызметі шығарылымының көлемі сақтандыру сыйақылары мен сақтандыру өтеулері арасындағы айырмашылық ретінде төтенше өзгергішті және тіпті теріс болуы мүмкін деп қабылданған.  Сондықтан ірі апаттар нәтижесінде шығарылым тым тербелуі мүмкін және бұл тербелістер жалпы ЖІӨ-де және төлем теңгерімінде (қайта сақтандыру бөлігінде) білінуі мүмкін.  
10. 2008 жылғы ҰШЖ-де сақтандыру қызметтерінің шығарылымын анықтау кезінде оның есебінде сақтандыру төлемдерінің түзетілген шамаларын және қосымша сақтандыру сыйақыларын (белгілі бір жағдайларда күтілетін шамаларға теңдес) пайдалану ұсынылады, бұл болмауы тиіс тербелістерді болдырмауға мүмкіндік береді.  Мұның нәтижесі алуға таза сақтандыру сыйақылары мен есепті кезеңде төлеуге жататын түзетілген сақтандыру төлемдерінің ықтимал теңсіздігі болады.  Әсіресе ірі төлемдер ағымдағы трансферттер ретінде емес, күрделі трансферт ретінде көрінуі мүмкін.  
11. 2008 жылғы ҰШЖ сақтандыру (өмірді сақтандырудан басқа) шығарылымын бағалаудың үш әдісін, атап айтқанда «күту әдісі», «есепке алу әдісі» және «шығындар әдісін» ұсынады.   
12.  Күту әдісі сақтандыру ұйымдарымен олардың ұйғарымдары негізінде сыйақылар көлемін белгілеу кезінде қолданылатын ex ante (күтілетін төлемдер) үлгісін пайдаланудан тұрады.  Тәуекелдерді қабылдай отырып және сыйақыларды белгілей отырып сақтандырушы олардың шығындары (өтеу) туралы да, сонымен қатар табыстары (сыйақылар мен қосымша сыйақылар) туралы да болжамдарды қарастырады.  2008 жылғы ҰШЖ «күтілетін маржаны» (сыйақылар, плюс күтілетін қосымша сыйақылар, минус күтілетін орнын толтырулар) 1993 жылғы ҰШЖ-дегі қабылданған нақты төлемдерді (ex post) пайдалануды ұйғаратын  формулаға қарағанда сақтандыру қызметін неғұрлым жақсырақ бағалау деп есептейді.  
13. Сақтандыру қызметін күту әдісінің көмегімен бағалау үшін сақтандыру ұйымдары шоттарының микродеректерін пайдалану қажет, алайда бұл ақпарат статистикалық ұйымдар үшін жиі қолжетімді бола бермейді.  
14. Балама ретінде есепке алу әдісі пайдаланыла алады, оған сәйкес шығарылым келесі тәсілмен есептеледі.  
   Шығарылым
 =  нақты еңбекпен табылған сыйақылар 
+  қосымша сыйақылар 
–  түзетілген төленген өтеулер  
15. Түзетілген өтеулер төлем төлеу мерзімінің келуімен өтелімдер шамасынан анықталады, плюс тұрақтандыру қоры қаражатының өзгеруі және қажеттілігіне қарай меншікті қаражаттың өзгеруі.  Сақтандыру қызметтері шығарылымын есепке алу әдісімен эксперименталды есептеу осы Әдістемеге 2-қосымшада көрсетілген.  
16. Егер қажетті есепті деректерді алу мүмкін болмаса және өткен жылдарға статистикалық деректер шығарылымды бағалау үшін күту әдісін пайдалануға жеткіліксіз болып табылса, онда сақтандыру (өмірді сақтандырудан басқа) қызметтерінің шығарылымы қалыпты табысты қосумен өндіріске шығындар (аралық шығындарды, еңбек және капитал шығындарын қамтитын) сомасы бойынша бағалана алады. Шығындар әдісімен шығарылымды эксперименттік есептеу осы Әдістемеге 3-қосымшада көрсетілген.   
17. Тым үлкен орнын толтыруларда мысалы апаттар салдарын, өтеулер қалыпты жағдайлардағыдай ағымдағы трансферттер ретінде емес, күрделі трансферттер ретінде көрініс табуы мүмкін.  
18. 2008 жылғы ҚШЖ-де «төлеу мерзімі есепті кезең ішінде болатын өтеулер» терминінің атауы «төленген өтеулерге» ауыстырылады. 
19. Сонымен қатар, 2008 жылғы ҰШЖ қайта сақтандыруды тікелей сақтандыру сияқты  түсіндіруді ұсынады.  Тікелей сақтандырушы мен қайта сақтандырушы арасындағы операциялар операциялардың мүлде жеке жиынтығы ретінде көрініс табады және өздерінің клиенттерінің полистерін рәсімдейтін тікелей сақтандырушыны бір жағынан және қайта сақтандырушымен сақтанушыны екінші жағынан операцияны шоғырландыру жүргізілмейді. Сақтандыру сыйақылары алдымен тікелей сақтандырушыға төлеуге жататын болып, сосын сыйақының аз өлемі қайта сақтандырушыға төлеуге жататын ретінде көрсетіледі.   Шоғырландырудың бұл болмауы тікелей сақтандырушы үшін жалпы негізде есепке алуды білдіреді.  
20. Қайта сақтандыру бойынша ұйыммен жүргізілетін қызметтер тікелей сақтандырушының аралық тұтынуына жатады.  
21. 1993 жылғы ҰШЖ қайта сақтандыру бойынша операциялар тікелей сақтандыру бойынша операциялармен тікелей сақтандыру мен қайта сақтандыру арасындағы бөліну көрсетілмейтіндей етіп шоғырланды.  
4. Сақтандыру қызметтерінің шығарылымын 2008 жылғы ҰШЖ сәйкес есептеу тәртібі
22. 2008 жылғы ҰШЖ ұсынымдарына сәйкес сақтандыру қызметтерінің шығарылымына эксперименттік есептеулер жүргізілді. Есептеулер үшін ҚР ҰБ БҚК «Қазақстан Республикасының сақтандыру ұйымдары бойынша табыстар мен шығындар туралы есеп» 2-нысанынан деректер пайдаланылды.  
23. 2-қосымшада 2008 жылғы ҰШЖ сәйкес есепке алу әдісімен сақтандыру қызметтері шығарылымының есебі келтірілген.  Есепке алу әдісімен шығарылымды есептеу мәні бойынша 1993 жылғы ҰШЖ-де келтірілген есепке ұқсас.  Өзгерістер 2008 жылғы ҰШЖ сәйкес есепке төлем мерзімі келген өтеулердің таза сомасы алынады, ал 1993 жылғы ҰШЖ сәйкес сонымен қатар жарияланған бірақ реттелмеген және болған алайда жарияланбаған төлемдердің сомасы ескерілді.  
Нәтижесінде сақтандыру қызметтерінің шығарылымын 2010 жылға есепке алу әдісімен есептеу шығарылымның 1993 жылғы ҰШЖ бойынша шығарылым есебімен салыстырғанда ұқсас кезеңге 1,9%-ға төмендегенін көрсетті.   
24. 3-қосымшада шығындар әдісімен сақтандыру қызметтері шығарылымының есебі келтірілген. 1993 жылғы ҰШЖ бойынша шығарылымды есептеу мен 2008 жылғы ҰШЖ бойынша есепке алу әдісімен есептеуге  қарағанда шығындар әдісі сақтандыру ұйымдары есептілігінің шығындар баптарын қамтиды.  Есепке капитал шығындары (құнды қағаздар бойынша сыйақылар түріндегі шығыстар, күмәнді қарыздар бойынша резервтерге шығыстар және т.б.), еңбек ақыға шығындар, салықтар мен бюджетке басқа да төлемдер (табыс салығынан басқа), амортизациялық аударымдар мен тозу алынады, сондай-ақ шығындар элементі ретінде қалыпты табыс та есепке алынады.  
Нәтижесінде, сақтандыру қызметтерінің шығарылымын шығындар әдісімен есептеу кезінде шығарылым 1993 жылғы ҰШЖ бойынша есептермен салыстырғанда 22,7 %-ға төмендегенін көрсетті.  
Шығарылымның кенет төмендеуі ЖІӨ құрылымында қаржылық қызмет бойынша шығарылымға жалпы әсер ететіндігін атап өткен жөн.  
25. Қазақстандық сақтандыру нарығының ерекшеліктерін ескере отырып сақтандыру ұйымдарының есептілік нысандарында күту әдісімен шығарылымды есептеу үшін қажетті ақпарат жоқ. Ақпарат не жоқ, немесе құпия болып табылады және таратуға жатпайды, осыған байланысты да есеп жүргізілген жоқ.  
26. Жоғарыда баяндалғанға байланысты 1993 жылғы ҰШЖ әдіснамасынан 2008 жылғы ҰШЖ-ға өту кезінде қазіргі уақытта ең қолайлысы есепке алу әдісімен шығарылымды есептеу болып табылады.  

